
Kuala Lumpur: Datuk Seri 
Anwar Ibrahim dan Tun Dr Ma­
hathir Mohamad, semalam ber- 
balas kenyataan sinis, berhu-

Anwar, Tun M berbalas sindiran
bung usaha menjatuhkan Kera­
jaan Perpaduan, di tengah ca- 
kap-cakap berkaitan Langkah 
Dubai.

Pada mulanya, Dr Mahathir da- 
lam penafian tidak terbabit de- 
ngan Langkah Dubai itu, mene- 
gaskan beliau sudah lama tidak 
ke Dubai, yang terletak di Emi- 
riah Arab Bersatu (UAE) itu.

“Beberapa hari kebelakangan 
ini agak heboh mengenai Lang­
kah Dubai, ada yang babitkan 
saya dalam usaha dikatakan un- 
tuk tubuh kerajaan pintu bela- 
kang.

“Pertamanya, saya sudah lama 
tidak ke Dubai. Keduanya, se-

panjang ingatan saya, usaha po- 
litik langkah-melangkah, keraja- 
an pintu belakang atau backdoor 
Government adalah kepakaran 
Perdana Menteri (Anwar),” ka- 
tanya menerusi catatan di laman 
X, semalam.

Menguatkan hujahnya, Dr 
Mahathir yang juga bekas Ahli 
Parlimen Langkawi, mengung- 
kit gerakan sama pada 16 Sep­
tember 2008 serta Langkah Ka- 
jang sekitar 2013-2014, yang ada 
kaitan dengan Anwar ketika me- 
ngetuai pembangkang sebelum 
ini.

“Ada juga langkah bersandar 
kepada ‘I have the numbers’ (saya

ada sejumlah sokongan Ahli Par­
limen) dan juga langkah strong, 
formidable and majority (majo- 
riti yang kuat, berkemampuan 
dan meyakinkan).

“Semuanya adalah lang- 
kah-langkah untuk mengambil 
alih kerajaan secara pintu be­
lakang dan ketika ia sedang di- 
usahakan, ia tidaklah dianggap 
derhaka, satu pengkhianatan 
atau akan menyebabkan keraja­
an tidak stabil, merosak ekonomi 
atau melanggar prinsip demo- 
krasi.

“Kerajaan pintu belakangnya 
(yang diusahakan Anwar) halal 
dan suci asalkan dapat jadi Per­

dana Menteri,” katanya.

Minta jaga kesihatan
Sementara itu, dalam reaksinya 
terhadap serangan terbaharu Dr 
Mahathir itu, Anwar enggan me- 
ngulas panjang, sebaliknya me- 
minta bekas perdana menteri 
dua kali terbabit yang sudah be- 
rusia hampir 100 tahun, supaya 
menjaga kesihatan.

“Saya minta Tun (Mahathir) 
jaga kesihatan,” katanya sambil 
senyum, selepas menyempurna- 
kan wacana strategi anjuran Ke- 
menterian Pendidikan Tinggi, di 
Pusat Dagangan Dunia (WTC), 
Kuala Lumpur, semalam.

